
BIZKAIKO ALDIZKARI OFIZIALA

I. ATALA
BIZKAIKO LURRALDE HISTORIKOKO FORU ADMINISTRAZIOA
Bizkaiko Foru Aldundia

Azpiegituretarako eta Lurralde Garapenerako Saila

Foru Erabakia, Zaldibarren, 72+000 Kilometro-Puntuaren eta 73+500 Kilome-
tro-Puntuaren artean, N-634 errepidea hobetzeko proiektua behin-behinekoz
onestea eta jendaurrean jartzeko eta entzuteko izapidea hastea errepideei
buruzko arlokako araudiak xedatzen duenerako.

Bizkaiko Foru Aldundiaren 2022ko urtarrilaren 18ko foru erabaki baten bidez (egune-
ko 13. gaia)

HAU ERABAKI ZEN:

Lehenengoa: Behin-behinekoz onestea «Zaldibarren, 724000 eta 73+500 kilome-
tro-puntuen artean, N+634 errepidea hobetzeko proiektua», ondorengo oinarrizko lizita-
zio-aurrekontu honekin (BEZik gabe): bi milioi seiehun eta hogeita sei mila eta hogeita
bat euro eta laurogeita hamazazpi zentimo (2.626.021,97 euro) eta (BEZa barne) hiru
milioi ehun eta hirurogeita hamazazpi mila laurehun eta laurogeita sei euro eta berro-
geita hemezortzi zentimo (3.177.486,58 euro); gauzatze-epe zenbatetsia hamazortzi
(18) hilabetekoa izango da; hori guztia, espedienteari erreparatuta, onesteko bidali diren
proiektuan eta txostenean oinarrituta.

Bigarrena: Agintzea ukitutako erakunde publikoentzat eta udalentzat jendaurreko in-
formazioaren eta entzunaldiaren izapidea, Bizkaiko Errepideei buruzko urriaren 20ko
5/2021 Foru Arauak xedatzen duenarekin bat etorriz.

Hirugarrena: Proiektu hori jendaurrean jartzea hogeita hamar (30) egun balioduneko
epean, Bizkaiko Aldizkari Ofizialean argitaratzen den egunaren ondoko lehenengo egun
baliodunetik zenbatuta, errepidea interes orokorrekotzat jotzea justifikatzen duten ingu-
ruabarrei dagokienez eta bere diseinuaren planteamendu orokorrari dagokionez egoki-
tzat jotako alegazioak eta oharrak aurkeztu ahal izateko.

Laugarrena: Aurretik adierazitako ondorioetarako, espedientea aztergai jarriko da Az-
piegituretarako eta Lurralde Garapenerako Sailaren bulegoetan (Ibafiez de Bilbao, 20);
bertan aztertu ahalko da eta erregistroan aurkeztu ahal izango dira bidezko alegazioak
eta oharrak. Hala ere, Herri Administrazioen Administrazio Prozedura Erkidearen urria-
ren 1eko 39/2015 Legeak 16.4 artikuluan ezartzen dituen lekuetan ere aurkeztu ahal
izango dira.

Era berean, 39/2015 Legearen 83.2 artikuluan xedatutakoa betez, Bizkaiko Foru Al-
dundiaren webguneko «jendaurreko informazio fasean dauden planak eta proiektuak»
atalean kontsultatu ahal izango da, eta, era berean, alegazioak webgune horretan adie-
razitako bulego birtualaren bidez aurkeztu ahal izango dira.

Bosgarrena: Dagokion iragarkia Bizkaiko Aldizkari Ofizialean jartzea.

Seigarrena: Jorratzen ari garen proiektuaren kopia bat bidaltzea Zaldibarko Udalari,
entzunaldi izapidetzean jartzeko, udal hori bi hileko epealdian aztertzeko, proiektuarekin
ados dagoen edo ez dagoen adierazteko, eta egokitzat jotzen dituen alegazioak edo ira-
dokizunak egiteko. Epe hori igaro ondoren horri buruzko oharrik ez badago, proposatu-
takoarekin ados daudela ulertuko da. Hori guztia, erabaki honen oinarrietan adierazitako
arautegian ezarritakoarekin bat etorriz.

Zazpigarrena: Aurreko akordioak jakinaraztea Lurralde Garapenerako Zuzendaritza
Nagusiari (Bideen Segurtasunerako, Hobekuntzarako eta Modernizaziorako Zerbitzua)
eta foru-akordio honen berri ematea Zaldibarko Udalari.

Bilbon, 2022ko urtarrilaren 18an.— Azpiegituretarako eta Lurralde Garapenerako foru
diputatua, Imanol Pradales Gil

